
Regionda münaqişənin başa çatmasını 
və məcburi köçkünlərin geri dönməsi üçün 
şəraitin yaranmasını yüksək qiymətləndirən 
diplomat dayanıqlı sülhün bərqərar 
edilməsinə, icmalararası münasibətlərin 
və vətəndaş institutları arasında əlaqələrin 
bərpasına ölkəsinin yardım göstərmək 
istəyini ifadə edib. O, qeyd edib ki, Alma-
niya hökuməti məcburi köçkünlərə dəstək 
məqsədi daşıyan layihələrin icrasını bundan 
sonra da davam etdirmək niyyətindədir.

Görüşdə qonağa Ermənistanın etnik 
təmizləmə və işğalçılıq siyasəti nəticəsində 
son otuz ildə Azərbaycanın üzləşdiyi qaçqın-
lıq və məcburi köçkünlük problemi, onun həlli 

istiqamətində görülən işlər, həmçinin işğaldan 
azad olunmuş ərazilərdəki vəziyyət, məcburi 
köçkünlərin doğma yurda qayıdışına hazırlıq 
barədə məlumat verilib.

Qeyd edilib ki, Prezident İlham Əliyevin 
rəhbərliyi ilə məcburi köçkünlərin ya-
şayış şəraitinin yaxşılaşdırılması üçün 
məqsədyönlü tədbirlər həyata keçirilib. 
Bu kateqoriyadan olan insanlara qayğı 
göstərilməsi Birinci vitse-prezident Mehri-
ban xanım Əliyevanın da fəaliyyətinin əsas 
istiqamətlərindəndir.

“Xalq qəzeti”

  İndi əsas vəzifəmiz azad edilmiş 
torpaqların yaralarının sağaldılmasıdır

Bu fikirləri Türkiyənin 
Azərbaycandakı sabiq səfiri 
Hulusi Kılıç bildirdi.

H. Kılıc qeyd etdi ki,  
dövlət başçısı İlham Əliyevin 
fevralın 14-də işğaldan azad 
edilmiş Füzuli, Zəngilan, La-
çın və Cəbrayıl rayonlarında 
olması bir daha onu göstərir 
ki, erməni vandalizminə 
məruz qalan bu torpaqla-
rın yenidən çiçəklənməsi, 
yeni həyatın başlaması, 
köçkünlərin öz ata-baba 
yurdlarına qayıtması onun 
diqqət mərkəzindədir. Pre-

zident İlham Əliyevin öz ailə 
üzvləri ilə doğma Azərbaycan 
torpaqlarına səfəri 
həmrəyliyin göstəricisidir və 
düşmənə güc nümayişidir. 
Bir vaxtlar Ermənistan bütün 
sülh təkliflərinə baxmaya-
raq, Azərbaycanın bu qədim 
torpaqlarını geri vermək 
fikrində deyildi. İndi isə qalib 
ordumuzun gücü ilə düşmən 
pərən-pərən salındı və işğal-
da inləyən yurdlarımız gün 
işığına çıxdı. 

Sabiq səfir bildirib ki, 
Prezident, müzəffər Ali Baş 

Komandan İlham Əliyevin 
rəhbərliyi ilə yenilməz 
Azərbaycan Ordusunun 44 
günlük Vətən müharibəsində 
böyük Zəfər çalması regi-
ondakı vəziyyəti kökündən 
dəyişmişdir. İndi bölgənin 
hakimi Azərbaycandır.  
Azərbaycan bu qələbəsi 
ilə düşmənə və havadar-
larına sübut etdi ki, öz 
haqqından heç zaman vaz 
keçməyəcəkdir. 

Anar TURAN, 
“Xalq qəzeti”

Təhsil Nazirliyi: Şagirdlərin dərs zamanı 
maska taxması məcburi deyil  

Şagirdlərin dərs zamanı maska taxması məcburi 
deyil. Bu, valideynlərin özünün seçimidir. Lakin 
müəllimlər üçün maska taxmaq məcburidir.

Təhsil Nazirliyinin ümumi təhsildə məzmun, tədris 
və qiymətləndirmə şöbəsinin əməkdaşı Gülarə Xudiye-
va bildirib ki, övladlarının maskadan istifadə etməsinə 
nəzarət valdeynlərin öhdəsinə buraxılır: “Təbii ki, 
maskadan istifadə etmək tövsiyə edilir. Ondan istifadə 
etməyi indi özümüzə borc bilirik. Amma şagirdlərin 
maskadan istifadə etməsi valideynlərin öhdəsinə buraxı-
lıb. Müəllimlərə isə tövsiyə edərdik ki, həm maskadan, 

həm də üz sipərindən istifadə etsinlər. Üz 
sipəri maskanın yerinə  yetirdiyi funksiyaları 
yerinə yetirə  bilmir”.

G.Xudiyeva onu da əlavə edib ki, 
valideynlər övladlarını əyani təhsilə 
göndərməyə məcbur deyillər: “Bunu 
valideynlərin seçiminə buraxmışıq. Lakin 
o şərtlə ki, onlar məktəblə qarşılıqlı şəkildə 
iltizam imzalayırlar”.

“Xalq qəzeti”

Respublika əhəmiyyətli Ucar-
Zərdab-Ağcabədi avtomobil 
yolunun 50-ci km-də, Kür çayı 

üzərində 4 aşırımlı yeni avtomobil 
körpüsü inşa olunub. Körpünün 
uzunluğu 175,4 metrdir.

AAYDA-dan verilən məlumatda bildirilir 
ki, respublika əhəmiyyətli Ucar-Zərdab-
Ağcabədi avtomobil yolu Ucar şəhərinin 
girişindən başlayaraq, 70 km sonra Ağcabədi 
şəhərinin cənubunda R18 Mingəcevir-
Bəhrəmtəpə avtomobil yoluna birləşir. Yolun 
yenidən qurulması layihəsi üzrə mövcud yol 
oxu saxlanılmaqla yolun 3-cü texniki dərəcəli 
yol parametrlərindən 2-ci texniki dərəcəli 
yol parametrlərinə təkmilləşdirilməsi işləri 
aparılıb.

Layihə çərçivəsində ümumilikdə uzun-
luqları 20 m-dən 175 m-ə qədər dəyişən 1-4 
aşırımlı 7 avtomobil körpüsü inşa edilib.

Ucar-Zərdab-Ağcabədi avtomobil yolu 
üzərində Kür çayı körpüsündən sonra yolun 

Qarasu və Göyçay çayları üzərində inşa olu-
nan körpülər gəlir. Belə ki, hər bir körpünün 
uzunluğu 106 metr təşkil edir.  

Digər 4 körpünün uzunluğu isə belədir: 
Mil-Qarabağ və Aşağı Şirvan kollektoru 
üzərində 67 metr, Yuxarı Şirvan kollektoru 
üzərində 37 metr, Gizliçay üzərində 27 metr.

Layihə çərçivəsində 9 yeraltı keçid, 26 
düzbucaqlı su keçidi, müxtəlif diametrlərə 
malik 74 suötürücü boru və 30 avtobus daya-
nacağı da inşa edilib. 

Ucar-Zərdab-Ağcabədi avtomobil yolu 
respublikamızın regionları, o cümlədən Ucar, 
Zərdab, Ağcabədi rayonları arasında iqtisadi 
əlaqələrin, nəqliyyat xərclərinin azaldılması 
baxımından mühüm əhəmiyyətə malikdir. 
Bütün bu xüsusiyyətlərlə yanaşı, ölkəmizin 
ərazisindən keçən nəqliyyat dəhlizlərini 
əlaqələndirməyə yardımçı yol olmaqla tranzit 
xidmətlərinin səmərəliliyinin artırılmasında da 
bu yolun mühüm rolu var.

“Xalq qəzeti”

Baş prokuror Kamran Əliyevin rəhbərlik etdiyi 
nümayəndə heyəti Türkiyədə rəsmi səfərdədir

AZƏRTAC xəbər verir ki, fevralın 
15-də nümayəndə heyəti Türkiyə 
Respublikasının qurucusu  Mustafa 
Kamal Atatürkün dəfn olunduğu 
məqbərəni - Anıtqəbiri ziyarət edib. 

Böyük Atatürkün əziz xatirəsi eh-
tiramla yad edilib, məzarı önünə əklil 
qoyulub. Azərbaycanın Baş prokuroru 
xatirə kitabına ürək sözlərini yazıb. 

Daha sonra Türkiyə Ali 
Məhkəməsinin Baş Prokurorluğunda 
ikitərəfli görüş keçirilib. 

Nümayəndə heyətini səmimi 
salamlayan Türkiyə Ali Məhkəməsinin 
Baş prokuroru Bekir Şahin bütün 
sahələr kimi, ölkələrimizin prokuror-
luq, ədliyyə və məhkəmə orqanları 
arasında da əməkdaşlığın yüksək 
səviyyədə olduğunu bildirib. 

Baş prokuror Kamran Əliyev 
yüksək qonaqpərvərliyə və 
səmimi qəbula görə həmkarına 
minnətdarlığını ifadə edib, İraqın 
Qara bölgəsində xain terror aktı 
nəticəsində 13 günahsız mülki şəxsin 
qəddarcasına qətlə yetirilməsi ilə bağ-
lı başsağlığı verib.

Tarixən xalqlarımızın milli köklərə 
söykənən münasibətlərinin siyasi, 
iqtisadi, mədəni və digər sahələrdə 

də müvəffəqiyyətlə inkişaf etdirildiyini 
bildirən Baş prokuror bu əlaqələrin 
Azərbaycan xalqının ümummilli lideri 
Heydər Əliyevin “Bir millət, iki dövlət”, 
Türkiyə dövlətinin qurucusu Mustafa 
Kamal Atatürkün “Azərbaycanın se-
vinci sevincimiz, kədəri kədərimizdir” 
kəlamları ilə dəqiq ifadə edildiyini vur-
ğulayıb. Kamran Əliyev Azərbaycan 
Respublikasının Prezidenti İlham 
Əliyevin və Türkiyə Respublikasının 
Prezidenti Rəcəb Tayyib Ərdoğanın 
siyasi iradələri ilə reallaşan mühüm 
strateji layihələrin ölkələrimizi daha 
da yaxınlaşdıracağını, xalqlarımızın 
rifahına xidmət göstərəcəyini xüsusi 
qeyd edib.

Azərbaycanın Baş prokuroru Si-
lahlı Qüvvələrin Müzəffər Ali Baş Ko-
mandanı İlham Əliyevin siyasi iradəsi 
və müdrik rəhbərliyi ilə uzun illərdən 
sonra ölkəmizin ərazi bütövlüyünü 
bərpa edərək, BMT Təhlükəsizlik 
Şurasının Dağlıq Qarabağla bağlı 
qətnamələrinin tələblərini icra etdiyini 
vurğulayıb. Kamran Əliyev 44 günlük 
Vətən müharibəsi dövründə qardaş 
Türkiyə tərəfindən göstərilən mənəvi 
dəstəyə görə təşəkkürünü bildirib.

Görüşdə hüquqi sahədə 

əməkdaşlıq üzrə faydalı fikir 
mübadiləsi aparılıb, həm ikitərəfli, 
həm də çoxtərəfli səviyyələrdə, 
beynəlxalq təşkilatlar çərçivəsində 
qarşılıqlı fəaliyyətin səmərəliliyindən, 
hüquqi əməkdaşlıq sahəsində 
mövcud müqavilə bazasının 
təkmilləşdirilməsindən danışılıb. 
Söhbət zamanı tərəfləri maraqlan-
dıran məsələlər müzakirə edilib, iki 
ölkənin prokurorluq orqanları arasın-
da qarşılıqlı münasibətlərin bundan 
sonra da uğurla davam etdiriləcəyinə 
əminlik ifadə olunub.

Azərbaycanın Baş prokuroru 
Türkdilli Dövlətlərin Baş Prokuror-
larının Əməkdaşlıq Şurasının yara-
dılması və təsis iclasının da rəmzi 
olaraq ölkəmizdə keçirilməsi ilə bağlı 
təşəbbüs irəli sürüb.

Həmin gün nümayəndə heyətinin 
Türkiyənin ədliyyə naziri Əbdülhəmid 
Gül ilə də görüşü keçirilib.

Görüşdə ölkələrimizin ədliyyə 
orqanları arasında mövcud əlaqələrin 
yüksək səviyyədə olduğu vurğu-
lanıb, ölkələrimiz arasında hüquqi 
əməkdaşlıq, ekstradisiya, hüquqi 
yardım, prokurorların təlimi və maraq 
kəsb edən digər mövzular, eləcə də 
əməkdaşlığın perspektivləri ətrafında 
səmərəli və faydalı fikir mübadiləsi 
aparılıb.

Görüşlərdə Azərbaycanın 
Türkiyədəki səfiri Xəzər İbrahim də 
iştirak edir.

Nümayəndə heyətinin Türkiyəyə 
səfəri davam edir.

Azərbaycan və Türkiyə prokurorluqları arasında 
işgüzar əlaqələrin daha da möhkəmləndirilməsi 
məqsədilə Azərbaycan Respublikasının 

Baş prokuroru Kamran Əliyevin rəhbərlik  etdiyi 
nümayəndə heyəti Türkiyə Respublikası Ali 
Məhkəməsinin Baş prokuroru Bekir Şahinin dəvəti ilə 
Ankaraya rəsmi səfərə gəlib. 

Almaniya dayanıqlı sülhün bərqərar 
edilməsinə dəstək göstərməyə hazırdır 

Almaniyanın Azərbaycandakı səfiri Volfqanq Maniq Qaçqınların 
və Məcburi Köçkünlərin İşləri üzrə Dövlət Komitəsinin sədri Rövşən 
Rzayevlə görüş zamanı bildirib ki, Almaniya regionda dayanıqlı  sülhün 
bərqərar edilməsinə dəstək göstərməyə hazırdır.

Azərbaycan İkinci Vətən müharibəsindəki şanlı 
Zəfərinin bəhrəsini görməkdədir. Azərbaycan 
Prezidenti Ali Baş Komandan İlham Əliyevin  

ardıcıl və prinsipial siyasəti, qətiyyətli  diplomatiyası 
bu qələbənin əsasını təşkil etdi. Bunun nəticəsidir 
ki, cənab İlham Əliyev ardıcıl olaraq işğaldan azad 
edilmiş torpaqlarımıza səfərlər edir, tapşırıqlarını verir, 
bölgənin gələcəyini müəyyənləşdirir. Prezident İlham 
Əliyev azad edilən torpaqları hər an diqqətdə saxlayır.

Dövlət qurumlarının yeni idarəetməyə 
verilməsi onların iqtisadi gücünü artıracaq

Sərəncama əsasən, adları çəkilən 
qapalı səhmdar cəmiyyətləri və Bakı 
Nəqliyyat Agentliyinin tabeliyindəki “Ba-
kuBus” Məhdud Məsuliyyətli Cəmiyyəti 
Azərbaycan İnvestisiya Holdinqinin 
idarəetməsinə verilib.

İdarəetmədə bu yeniləşmə, ilk 
növbədə, daha sağlam prinsiplərə 
söykənən idarəçiliyə əsaslanmaqla 
iqtisadi inkişafın sürətləndirilməsi və 
dövlət müəssisələrinin  profisitinin artı-
rılması, onların büdcədən asılılıqlarının 
azaldılması məqsədi daşıyır. Prezi-
dent İlham Əliyevin 2020-ci il 7 avqust 
tarixli sərəncamına əsasən yaradılan 
Azərbaycan İnvestisiya Holdinqinin 
fəaliyyətində də bu amil xüsusi diqqət 
çəkir. Başqa sözlə, Azərbaycan İnves-
tisiya Holdinqi idarəetməsinə verilən 
qurumların maliyyə sağlamlığını və 
dayanıqlılığını yaxşılaşdırmaq, maliyyə 
resurslarının, habelə xarici borcların 
cəlb olunmasını səmərəli meyarlar 
əsasında nəzarətdə saxlamaq üçün 
tədbirlər reallaşdırır.  

Dövlətimizin başçısı tərəfindən apa-
rılan islahatların məntiqi davamı olan 
Azərbaycan İnvestisiya Holdinqinin ya-
radılması respublikada yerli və xarici in-
vestisiyaların sağlam təməllər üzərində 
reallaşdırılmasına da öz müsbət təsirini 
göstərəcək. Çünki hazırda respublika-
mıza investisiya yatırmaqda maraqlı 
olan iri şirkətlər var. Pandemiya ilə bağlı 
layihələrin sürəti son bir ildə bir qədər 
zəifləsə də, postpandemiya dövründə 
onların Azərbaycan iqtisadiyyatının in-
kişafında rolu, şübhəsiz ki, güclənəcək. 
Ən əsası isə xarici investisiyaların 
fəal şəkildə iqtisadiyyata cəlb edilməsi 
sürətlənəcək.   

Ümumiyyətlə, Azərbaycan İnvesti-
siya Holdinqinin yaradılması yuxarıda 
vurğulanan məsələlərin həlli ilə yanaşı, 
həm də dövlət müəssisələri vasitəsilə 
yatırılan investisiyaların səmərəsinin 
artırılmasına, investisiyalardan əldə 
olunan əlavə dəyərin iqtisadiyyata 
yönəldilməsinə böyük töhfə verəcək. 

Hazırda respublikamızda davamlı 
struktur və institusional islahatlar həyata 
keçirilir və bu islahatlar bütün sektorlar-
da üfüqi və şaquli vektor üzrə aparılır. 
Yəni, islahatlar yeni tipli idarəetmədən, 
optimallaşdırmanı həyata keçirmək 
üçün yeni mobil qurumların yaradıl-
masından başlamış cəmiyyətin bütün 
sosial-istisadi sahələri üzrə hər gün bir 
qədər daha əhatəli və daha köklü forma 
alır.  Azərbaycan İnvestisiya Holdinqinin 
yaradılması da bu baxımdan struktur 
və institusional islahatlara dəstək verən 
strateji bir qərardır və milli iqtisadiyyatı-
mızı neft asılılığından tamamilə qurtara-
cağına real zəmin yaradır.    

Yeri gəlmişkən, burada bir məqamı 
da xatırlatmaq istərdik. Dövlət 
şirkətlərinin idarə olunması hazırda 
bir sıra ciddi problemlərlə müşahidə 

edilir. Azərbaycan Prezidenti İlham 
Əliyev bununla bağlı deyib: “Dövlət 
şirkətlərində itkilər kifayət qədər bö-
yükdür. İndi, baxın, bizim qaz itkiləri, 
düzdür, son vaxtlar azalıb, ancaq 
yenə də dözülməz həddədir. Bizim su 
itkiləri. Su məsələlərinin həlli ilə bağlı 
xüsusi müşavirə keçirmişdim, Tədbirlər 
Planı qəbul edilib və artıq icra olunur. 
Amma itkilər 40-50 faiz səviyyəsindədir. 
Elektrik xətlərindəki itkilər də, əlbəttə ki, 
bizi narahat edir. Baxmayaraq ki, son 
vaxtlar bu sahəyə böyük vəsait qoyulub, 
müasir infrastruktur yaradılıb, lakin yenə 
də itkilər var. Amma özəl sektorda əgər 
itki varsa, bu özəl sektorun subyekti 
müflisləşir, biznesini bağlayır və heç kim 
bunun köməyinə gəlmir. Amma dövlət 
şirkətləri öyrəşiblər ki, onların bütün 
qüsurları, bütün itkiləri dövlət tərəfindən 
bağlanacaq. Hətta ölkəmizdə qazlaş-
dırma dövlət büdcəsi hesabına aparı-
lır. Halbuki bu, Dövlət Neft Şirkətinin 
bilavasitə vəzifəsidir…”.   

Azərbaycan İnvestisiya Holdinqi-
nin yaradılmasında da məqsəd məhz 
yuxarıda  vurğulanan nöqsanların aradan 
qaldırılması, iqtisadiyyatımızda böyük bir 

hissə təşkil edən dövlət şirkətlərinin idarə 
olunmasında səmərəliyin artırılmasıdır.   

Xatırladaq ki, İnvestisiya Hol-
dinqinin nizamnaməsində də dövlət 
müəssisələrində müasir şərtlərə uyğun 
şəffaf idarəetmə sisteminin qurulması 
qarşıya mühüm vəzifə kimi qoyulub. 
Başqa sözlə, bu, həm də Azərbaycanda 
bir çox sahələrdə liberallaşma prosesi-
nin sürətlənməsi deməkdir. Holdinqin 
təsis olunması, idarəetmədə effektivliyin 
artırılması, qeyri-neft sahələrinin effektiv 
idarə edilməsi həmin sahələrin inkişafı-
na təkan verəcək. 

Burada bir məsələni də qeyd etməyi 
zəruri bilirəm. Belə ki,  hazırda qeyri-
neft sektorunda dövlət müəssisələrinin 
payı yüksəkdir, onların məşğulluqdakı 
payı isə təqribən 25 faizdir. Təxminən 
on beş  ən iri dövlət müəssisəsinin  ak-
tivinin həcmi ölkənin ÜDM ilə müqayisə 
edilə bilən səviyyədədir. Dövlət isə 
səhmdar olaraq həmin müəssisələrin 
müasirləşməsi, texnoloji yenilənməsi, 
kapitallaşması və maliyyə dayanıqlı-
ğını təmin edərək onların keyfiyyət və 
səmərəlilik baxımından yeni inkişaf 
səviyyəsinə keçidi üçün əlverişli zəmin 
yaradır. Lakin onların daha səmərəli, 
daha yüksək səviyyədə idarə  olunması 
zərurətinə bu gün daha çox ehtiyac du-
yulur. Bütün bunlara görə də Prezident 
İlham Əliyevin müvafiq sərəncamları ilə 
son vaxtlar bir sıra dövlət qurumlarının 
Azərbaycan İnvestisiya Holdinqinin 
idarəetməsinə verilməsi  mühüm önəm 
daşıyan bir addımdır. 

Azərbaycan İnvestisiya Holdinqinin 

avtomobil körpüsü inşa edilib 

USER 2
Машинописный текст
Xalq qəzeti 2021.- 16 fevral.




